ԱՄՓՈՓԱԹԵՐԹ
«Հայաստանի Հանրապետության, ՌՈՒՄԻՆԻԱՅԻ ՈՒ Եվրոպական հանձնաժողովի միջԵվ «ՍԵՎծովյան ավազանի Interreg NEXT ծրագիր» ֆինանսավորման համաձայնագրի ստորագրման առաջարկությանը հավանություն տալու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	22.05.2024 թ.

	
	N//20175-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող դրույթներ։ 

Մասնավորապես, Նախագծի 41-րդ հոդվածի համաձայն, բացառությամբ 44-րդ և 45-րդ հոդվածներում նշված՝ հաղորդակցության և տեսանելիության ապահովման պարտավորություններին առնչվող տեղեկությունների և չհակասելով 28(4) և 40-րդ հոդվածների՝ Կողմերը միմյանց հետ խորհրդակցում են մինչև սույն համաձայնագրի իրականացմանն ուղղակիորեն առնչվող որևէ փաստաթուղթ, տեղեկություն կամ այլ նյութ հանրությանը բացահայտելը։ 

«Տեղեկատվության ազատության մասին» օրենքի (այսուհետ՝ Օրենք) 6-րդ հոդվածի 3-րդ մասի համաձայն՝ տեղեկատվության ազատությունը կարող է սահմանափակվել Հայաստանի Հանրապետության Սահմանադրությամբ և օրենքով նախատեսված դեպքերում: 

Տեղեկատվության ազատության սահմանափակման հիմքերը սահմանվում են Օրենքի 8-րդ հոդվածով։ Այն տեղեկատվությունը, որը չի բավարարում սույն հոդվածի պահանջները, չի կարող սահմանափակվել, ուստի Նախագծի 41-րդ հոդվածը՝ տեղեկատվության հանրայնացումը հայեցողական դիտարկելու հիմքով, հակասում է Օրենքին։ 

Նախագծի 16-րդ հոդվածի համաձայն՝ եթե գործողության իրականացման համար անհրաժեշտ է Հայաստանի Հանրապետության շահառուի կողմից ծառայությունների մատուցման, ապրանքների մատակարարման կամ աշխատանքների կատարման պայմանագրերի գնում, ապա կիրառվում են 2-րդ հավելվածում սահմանված գնումների ընթացակարգերը։

 Նախագծի 2-րդ հավելվածով սահմանված ընթացակարգերը հիմնված են ԵՄ Ֆինանսական Կանոնակարգման դրույթների վրա։ Սույն կարգավորումները խնդրահարույց են «Գնումների մասին» օրենքի տեսանկյունից։ 

«Գնումների մասին» օրենքի 5-րդ հոդվածի 1-ին մասի 19-րդ կետի համաձայն՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները, իսկ այն գնումների ընթացակարգերը, որոնք իրականացվում են ՀՀ բյուջետային հատկացումների հաշվին, իրականացվում են «Գնումների մասին» օրենքով սահմանված ընթացակարգերով։ 

Միաժամանակ Նախագծով նախատեսվում է Հայաստանի Հանրապետության և Ռումինիայի պետական մարմինների միջև անձնական տվյալների փոխանակում։ 

Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	2. Արտաքին գործերի նախարարություն
	23.05.2024 թ.

	
	N1111/27404-24

	Հայաստանի Հանրապետության, Ռումինիայի և Եվրոպական հանձնաժողովի միջև նախատեսվող «Սևծովյան ավազանի Interreg NEXT ծրագիր» ֆինանսավորման համաձայնագրի ստորագրմամբ 72,275,137 եվրո ընդհանուր բյուջե ունեցող ծրագրին մասնակցություն ունենալու հնարավորություն է ընձեռնվում: Ընդ որում՝ Հայաստանի Հանրապետության մասնակցությունն իրականացվելու է բնաիրային հատկացումների տեսքով, ինչն էլ իր հերթին «Միջազգային պայմանագրերի մասին» օրենքի իմաստով չի համարվում ֆինանսական պարտավորություն:

Ծրագիրն ունի շրջանակային բնույթ, ֆինանսավորման համաձայնագրեր են կնքվելու Սևծովյան տարածաշրջանի շահառու երկրների հետ (Հայաստան, Վրաստան, Ռումինիա, Բուլղարիա, Հունաստան, Թուրքիա, Ուկրաինա և Մոլդովա), իսկ դրամաշնորհային միջոցներն ուղղվելու են տարածաշրջանի երկրների առանձին ծրագրերի ֆինանսավորմանը: 

Հաշվի առնելով վերոգրյալը, ինչպես նաև այն, որ Հայաստանը մեծապես շահագրգռված է տարածաշրջանային գրեթե բոլոր ծրագրերին միանալու հարցում, արտաքին գործերի նախարարությունը՝ առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով, նպատակահարմար է գտնում Հայաստանի Հանրապետության, Ռումինիայի և Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագրի ստորագրումը:

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	3. Տարածքային կառավարման և ենթակառուցվածքների նախարարություն 
	21.05.2024թ.

	
	NԳՍ//16289-2024

	Հայաստանի Հանրապետության, Ռումինիայի ու Եվրոպական հանձնաժողովի միջև նախատեսվող «Սևծովյան ավազանի Interreg NEXT ծրագիր» ֆինանսավորման համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	4. Ֆինանսների նախարարություն
	14.06.2024թ.

	
	NՆ/5-2/10236-2024

	Հայաստանի Հանրապետության, Ռումինիայի ու Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	5. Հաշվեքննիչ պալատ
	10.05.2024թ.

	
	NՀՊԵ/01/329-2024

	Դիտողություններ և առաջարկություններ չկան:
	Ընդունվել է ի գիտություն:


